
                                                                                                                                    Data 04/11/2022 

 

PROCESVERBAL – TIPI KONTRATËS – SHËRBIME  

(PROCEDURË  E HAPUR, MBI KUFIRIN E LARTË MONETAR) 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE KRITEREVE 

PËR KUALIFIKIM 

 

OBJEKTI I PROCEDURËS: “SISTEMI I DMS DHE ARKIVËS TEKNIKE”. 

 

 KODI PËRKATËS NË FJALORIN E PËRBASHKËT TË PROKURIMIT (CPV):  SHËRBIME TË 

TJERA-98390000-3. 

 

VLERA E FONDIT LIMIT: 43,820,000  (Dyzetë e tre milion e tetëqind e njëzet mijë) Lekë pa TVSH 

ose 374, 082 (Treqind e shtatëdhjetë e katër mijë e tetëdhjetë e dy)  Euro pa TVSH.   

Kursi zyrtar i këmbimit sipas Bankës së Shqipërisë në datën 04/11/2022 është 117.14 Lekë/Euro. 

 

 

Në bazë të nenit 21, pika 2, të Ligjit Nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM Nr.285, datë 19.05.2021 “Për miratimin e rregullave të prokurimit 

publik”, i ndryshuar  autoriteti/enti kontraktor Korporata Elektroenergjitike Shqiptare, KESH 

sh.a ka hartuar procesverbalin për argumentimin dhe miratimin e specifikimeve teknike dhe 

kritereve për kualifikim për procedurën e sipërcituar, me përmbajtjen si më poshtë: 

I. KRITERET E VEÇANTA TË KUALIFIKIMIT 

1.    Ofertuesi duhet të paraqesë: 

 

a. Sigurimin e Ofertës, sipas Shtojcës 3; 

 

b. Formularin Përmbledhës të Vetëdeklarimit, sipas shtojcës 9; 

 

Argumentimi:  

Kriteret e mësipërme janë vendosur në përputhje me Nenin 82 “Formulari përmbledhës i vetë 

deklarimet” dhe Neni 83 “Sigurimi i ofertës” të Ligjit Nr.162/2020 “Për Prokurimin Publik” si dhe 

në mbështetje të nenit 30, pika 1, të VKM-së Nr.285, datë 19.5.2021 “Për Miratimin e Rregullave 

të Prokurimit Publik, i ndryshuar. Në Nenin 83 të Ligjit Nr.162/2020 “Për Prokurimin Publik” 

citohet: “Autoriteti kontraktor duhet të kërkojë paraqitjen e sigurimit të ofertës nga ofertuesit në të 

gjitha llojet e procedurave të prokurimit, me përjashtim të procedurave të prokurimit me vlerë të 

vogël”, Neni 82, i LPP “1. Bashkë me dorëzimin e kërkesave për pjesëmarrje ose të ofertave, 

autoritetet ose entet Kontraktore pranojnë si provë paraprake në vend të disa vërtetimeve të 

lëshuara nga autoritetet publike ose palë të treta, formularin përmbledhës të vetë deklarimet, sipas 

parashikimeve të këtij ligji. Përmbajtja e këtij formulari përcaktohet në  rregullat e prokurimit 

publik”. 

2. Kandidati/Ofertuesi duhet të dorëzojë: 

2.2.1. Përshtatshmëria për të kryer veprimtarinë profesionale (nëse është e aplikueshme): 

me paraqitjen e Formularit Përmbledhës të Vetë deklarimit të operatorit ekonomik në ditën e 

hapjes së Ofertës, sipas Shtojcës 9. 

Argumentimi: 

Kërkesa e mësipërme bazohet në nenin 77, pika 1/a dhe 2, të LPP,  nenit 41, pika 4, të VKM Nr. 

285, datë 19.05.2021 “Për miratimin e rregullave të prokurimit publik”, i ndryshuar. 

 

2.2. Kapaciteti ekonomik dhe financiar:  

 

2.2.1 Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore të 3 (tre) viteve të fundit financiare ku vlera e xhiros për të 

paktën një nga vitet e periudhës së kërkuar duhet të jetë jo më e vogël se 40% e fondit limit.  

Kërkesa e mësipërme konsiderohet e përmbushur nëse operatorët ekonomike arrijnë vlerën e 

xhiros minimale, në të paktën një vit të periudhës së kërkuar 

Argumentimi:  

Kërkesa e mësipërme është përcaktuar bazuar në vlerën e fondit limit të kësaj procedure, si dhe 

bazuar në nenin 77, pika 3 e LPP, si dhe  nenin 43 pika 2, të VKM Nr. 285, datë 19.05.2021 “Për 

miratimin e rregullave të prokurimit publik”, i ndryshuar.  

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

dispozitat e legjislacionit Nr. 8438, datë 28.12.1998 "Për tatimin mbi të ardhurat", i ndryshuar, 

Udhëzimit të Ministrit të Financave Nr.5, datë 30.01.2006, "Për tatimin mbi të ardhurat", i 

ndryshuar. VKM-së nr. 922 datë 29.12.2014 "Për deklarimin e detyrueshëm të deklaratave 

tatimore dhe të dokumenteve të tjera tatimore, vetëm nëpërmjet formës elektronike".  

Duke marrë në konsideratë specifikën e objektit proçedure prokurimi, kërkohet që Operatorët 

Ekonomik ofertues të paraqesin vërtetime të cilat vërtetojnë se disponon kapacitetet e nevojshme 

ekonomike dhe financiare për të realizuar këtë proçedurë prokurimi  në përputhje me specifikimet 

teknike të kërkuara.  

2.3 Aftësitë teknike dhe profesionale:   

 

2.3.1 Operatori ekonomik duhet të paraqesë dëshmi për shërbimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më të 

vogël  se  40 % të vlerës së fondit të limit të kësaj kontrate.  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) Për përvojën e mëparshme të realizuar me sektorin publik, operatori ekonomik duhet të paraqesë 

vërtetime të lëshuara nga një ent publik për përmbushjen me sukses të kontratës, ku të shënohen 

vlera, afati i përfundimit të kontratës, ose faturave tatimore të shitjes, të plotësuara sipas kërkesave 

të legjislacionit në fuqi, ku shënohen datat, shumat dhe shërbimet e realizuara.  

 

b) për përvojën e mëparshme të realizuar me sektorin privat, operatori ekonomik duhet të paraqesë 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe shërbimet e realizuara. 

Argumentimi: 

Kriteri i mësipërm është përcaktuar bazuar në nenin 77 të ligjit Nr. 162, datë 23.12.2020 “Për 

prokurimin publik” dhe nenit 41, pika 3, të VKM Nr. 285, datë 19.05.2021 “Për miratimin e 

Rregullave të Prokurimit Publik” i ndryshuar.  Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që shërbimet e mëparshme të ngjashme të jenë në vlerën jo më pak se 40 %   e vlerës limit 

të kontratës që prokurohet, që është brenda vlerës kufi të përcaktuar në nenin e sipërcituar. 

 
2.3.2 Operatori ekonomik duhet të jetë i pajisur dhe të paraqesë Çertifikatat ose ekuivalentet e 

tyre, në përputhje me objektin e prokurimit, të lëshuara nga një organ i vlerësimit të konformitetit, 

i akredituar nga organizmi kombëtar i akreditimit ose organizma ndërkombëtarë akreditues, të 

njohur nga Republika e Shqipërisë, si më poshtë: 

 

a) ISO 9001:2015   “Sistemi i menaxhimit të cilësisë”; 

b) ISO 27001:2013 “Sistemi i  menaxhimit të sigurisë informatike”; 

c) ISO 20000-1:2018 “Sistemi i Menaxhimit të shërbimit”; 

 

Argumentimi:  

Kërkesa në lidhje me këto certifikata është në përputhje me nenin 44 të VKM Nr. 285, datë 

19.05.2021 “Për miratimin e rregullave të prokurimit publik”, i ndryshuar dhe nenin 79 të ligjit Nr. 

162, datë 23.12.2020 “Për prokurimin publik”. 

Janë kërkuar këto certifikata, që të vërtetojë se ofertuesit kanë sisteme menaxhimi sipas standardeve 

ndërkombëtare të cilat reflektojnë dukshëm edhe në cilësinë e shërbimit. Çertifikatat e kërkuara për 

OE janë në përpjesëtim dhe të lidhura ngushtë me objektin e kontratës si dhe në përputhje me 

dispozitat ligjore.  

ISO 9001:2015 “Sistemi i menaxhimit të cilësisë” – Ky standard është i nevojshëm për 

certifikimin në realizimin e cilësisë, identifikimin e rrisqeve, caktimin e burimeve të nevojshme 

për të kontrolluar nëse shërbimet e ofruar  janë të cilësisë së duhur si dhe kontrollin e proceseve.  

ISO 27001:2013 “Sistemi i menaxhimit të sigurisë së informacionit” – Ky standard është i 

nevojshëm për krijimin, zbatimin, mirëmbajtjen dhe përmirësimin e vazhdueshëm të një sistemi të 

menaxhimit të sigurisë së informacionit. Ky standard përfshinë kërkesat për vlerësimin dhe 

trajtimin e rreziqeve të sigurisë të informacionit të përshtatura për nevojat e organizatës, me qëllim 

që informacioni të mbetet i sigurtë dhe të mos cënohet siguria e sistemeve të saj nga sulmet 

kibernetike. Ky standard është kërkuar në përputhje me objektin e prokurimit dhe specifikimet 

teknike. 

ISO 20000-1: 2018 “Sistemi i Menaxhimit të shërbimit” – Ky standard është i nevojshëm për 

të specifikuar kërkesat për krijimin, zbatimin, mirëmbajtjen dhe përmirësimin e vazhdueshëm të 

një sistemi të menaxhimit të shërbimit. Ky sistem mbështet menaxhimin e ciklit jetësor të 

shërbimit, duke përfshirë planifikimin, projektimin, tranzicionin, shpërndarjen dhe përmirësimin 

e shërbimeve, të cilat përmbushin kërkesat e dakorduara dhe japin vlerë për konsumatorët, 

përdoruesit dhe organizatën që ofron shërbime. Ky standard u jep  kompanive mundësinë të 

demonstrojnë aftësitë profesionale të tyre në zbatimin e projekteve të teknologjisë së 

informacionit. 

 

2.3.3 Operatori ekonomik duhet të ketë marrëveshje/partneritet ose Autorizim prodhuesi ose 

distributori të autorizuar me të paktën: 

 Një prodhues software për zhvillim dhe integrim aplikacionesh; 

 Një prodhues teknologjik të sistemit mbështetës (backup); 

 Një prodhues të sistemeve për menaxhim dokumentacioni. 

 

Për vërtetimin e këtij kriteri duhet të paraqesë  marrëveshjet/çertifikatat  e partneritetit me 

prodhuesin/it ose autorizimet  për pikat e mësipërme. Autoriteti Kontraktor rezervon të drejtën e 

verifikimit të kësaj çertifikate. 

 

Argumentimi: 

Ky kriter është në përputhje me nenin 77, pika 4, të Ligjit Nr. 162, datë 23.12.2020 “Për prokurimin 

publik” dhe nenit 41, të VKM Nr. 285, datë 19.05.2021 “Për miratimin e rregullave të prokurimit 

publik” i ndryshuar. 

Operatori ekonomik duhet të ketë marrëveshje/partneritet ose Autorizim prodhuesi ose distributori 

të autorizuar me të paktën, një prodhues software për zhvillim dhe integrim aplikacionesh. Është 

kërkuar ky pasi ky kriter pasi lidhet me aftësinë dëshmuese dhe provuese të kompetencës së 

partneritetit me prodhues aplikacionesh, si një nga aktivitetet e vazhdueshme gjatë ndërtimit të 

sistemit. Kjo kërkesë jep garanci që Operatori Ekonomik jo thjesht mund të vendosë një 

marrëdhenie partneriteti të nivelit të caktuar me prodhues teknologjikë të aplikacioneve, për 

shërbimin e aktivitetit të rishitjes, por është i aftë të kryejë shërbime profesionale në këtë fushë. 

Kërkesat lidhen me specializimin për të realizuar detyrat specifike të projektit: dizenjimi teknik, 

monitorimin e burimeve që kërkon në vijimësi sistemi, aksesin në sistem, implementimin dhe 

upgrade të ndryshëm në sistemet xhenerike software, përshtatjen me sistemet software xhenerike 

dhe  ndërveprimet objekt kontrate, mirëmbajtjen tërësore të sistemit, etj.   

 

Operatori ekonomik duhet të ketë marrëveshje/partneritet ose Autorizim prodhuesi ose distributori 

të autorizuar me të paktën, një prodhues teknologjik të sistemit backup, pasi me anë të këtij kriteri 

garantohet besueshmëria, cilësia dhe kapaciteti i operatorëve ekonomike ofertues. Ky kriter lidhet 

gjithashtu me sensitivitetin e informacionit të ruajtur dhe nevojës për garanci mbi eficencën, 

kapacitetet teknike dhe vazhdimësinë e performancës konform standardeve teknike.  

Operatori ekonomik duhet të ketë marrëveshje/partneritet ose Autorizim prodhuesi ose distributori 

të autorizuar me të paktën, një prodhues të sistemeve për  menaxhim dokumentacioni. Është 

kërkuar ky kriter pasi lidhet me aftësinë dëshmuese dhe provuese të kompetencës së partneritetit 

me prodhues të sistemeve për menaxhimin e dokumentacioneve si një nga aktivitetet e 

vazhdueshme gjatë ndërtimit të sistemit. Kjo kërkesë jep garanci se Operatori Ekonomik mund të 

realizojë proceset primare të kontratës si: Implementimi i një sistemi informatik, për administrimin 

e arkivës digjitale dhe aplikimi i proceseve të punës që lidhen me aktivitetet kryesore të arkivës 

digjitale. Ndërtimi i një flow të përcaktuar për dokumentat deri në arkivimin e tyre. Skanimi, 

indeksimi dhe ruajtja në sistemin e arkivës të informacionit, në përputhje me objektivat dhe 

qëllimet e përcaktuara në Termat e Referencës.  

 

2.3.4 Operatori ekonomik duhet të ketë në stafin e tij  për periudhën Korrik 2022 – Shtator 2022 

të paktën 15 punonjës nga të cilët: 

 Të paktën 2 (dy) punonjës të çertifikuar si analist i sistemeve software; 

 Të paktën 1 (një) punonjës të çertifikuar si testues i sistemeve software; 

 Të paktën 2 (dy)  punonjës të çertifikuar për menaxhimin e shërbimeve SLA; 

 Të paktën 1 (një) punonjës të çertifikuar për administrim të dhënash (database); 

 Të paktën 1 (një) punonjës të çertifikuar për teknologjitë e ndërveprimit të  shërbimit të internetit 

(web - service); 

 Të paktën 2 (dy) specialist të çertifikuar për sigurinë në rrjete kompjuterike; 

 Të paktën 1 (një) punonjës të çertifikuar për sistemet e sigurisë së informacionit; 

 Të paktën 1 (një) punonjës të çertifikuar për proçeset mbështetës (backup) të të dhënave; 

 Të paktën 1 (një) punonjës të çertifikuar për automatizimin e programeve; 

 

 

Në lidhje me kërkesën e mësipërme, gjatë ofertimit ofertuesi duhet të plotësojë në mënyrë të 

detajuar formularin përmbledhës të vetë deklarimit dhe më pas, përpara publikimit të 

njoftimit të fituesit dhe nisjes së afateve të ankimit, ofertuesi i kualifikuar i pari të paraqesë 

pranë Autoritetit Kontraktor, dokumentacionin i cili duhet të përputhet me atë të shprehur 

në formularin përmbledhës të vetë deklarimit si: 

 Kontratë pune të vlefshme; 

 Çertifikatat e mësipërme të vlefshme, të lëshuara nga ent çertifikues i akredituar, ose 

transkriptet përkatëse; 

 Listëpagesat e shoqërisë formulari E-sig, për periudhën  Korrik 2022 – Shtator 2022.  

 

Argumentimi: 

Kërkesat për punonjësit, janë kërkuar në bazë të pikës 4, të nenit të 77 të ligjit nr.162, datë 

23.12.2020 “Për prokurimin publik” dhe nenit 40 të VKM nr.285, datë 19.05.2021 “Për miratimin 

e Rregullave të Prokurimit Publik”, i ndryshuar, ku me anë të këtij kriteri vërtetohet që operatorët 

ekonomikë dëshmojnë se kanë personelin e nevojshëm të kualifikuar për realizimin me sukses të 

objektit të prokurimit. KESH sh.a, duhet të ketë besueshmërinë dhe të kërkojë garanci për 

realizimin me sukses të kontratës objekt prokurimi, duke përfshirë kërkesat për një staf të 

kualifikuar.  

Në lidhje me punonjësit, argumentojmë si më poshtë : 

 Të paktën 2 (dy) punonjës të çertifikuar si analist i sistemeve software; Janë kërkuar 2 punonjës 

të çertifikuar si analist të sistemeve software, pasi  referuar edhe Termave të Referencës, me anë 

të këtij kriter vërtetohet që punonjësit kanë njohuritë bazë mbi proceset e biznesit (Workflows) që 

programi duhet të ndjekë në funksionimin në tërësi të tij dhe përmirësimin integrimin e tij, sipas 

detyrave specifike në përputhje me fazat e projektit, të specifikuara në pikën 4.2 të Termave të 

Referencës: Faza I: Analizimi i kërkesave, dhe bazës ligjore. Kjo fazë është faza përgatitore ku 

operatori ekonomik fitues duhet të bëjë një analizë të plotë të të gjitha procedurave administrative 

dhe ligjore. 

 

 Të paktën 1 (një) punonjës të çertifikuar si testues i sistemeve software: Është kërkuar ky 

punonjës pasi  ky kriter lidhet me natyrën dhe Termat e Referencës të projektit, e cila kërkon 

parashikimin bazë të aktiviteteve të projektit dhe detyrat specifike të Operatorit ekonomik, ku një 

prej aktiviteteve kryesore është testimi i brendshëm teknik i sistemit dhe testimi funksional i tij 

paraprak. Ky kriter  jep garanci që sistemi ndërtohet duke u testuar në çdo fazë të tij dhe se palët 

kanë një bazë me të sigurtë për planifikimin e testeve, procedurën e tyre dhe pranimin e  

rezultateve. 

 

 Të paktën 2 (dy)  punonjës të çertifikuar për menaxhimin e shërbimeve SLA: Janë kërkuar 2 

punonjës të çertifikuar pasi  referuar edhe Termave të Referencës plotësimi i kësaj kërkese jep 

garanci që Operatori ekonomik garanton ideimin dhe konceptimin e shërbimeve IT të projektit në 

mënyrë të menaxhueshme sipas standardeve ndërkombëtare të njohura, në gjithë ciklin e tyre, 

përfshirë këtu dhe shërbimet e mirëmbajtjes dhe termat e SLA-së. Menaxhimi i Shërbimeve IT 

është një set praktikash, kuadri rregullash dhe idesh për realizimin e shërbimit në teknologjinë e 

informacionit dhe komunikimit, e cila është pjesë e qëllimit të projektit në fjalë. 

 

 Të paktën 1 (një) punonjes të çertifikuar për administrim të dhënash (database): Është kërkuar 

ky punonjës pasi  referuar edhe Termave të Referencës, nëpërmjet këtij kriteri, Autoriteti 

Kontraktor kërkon të garantojë që Operatori Ekonomik ofertues zotëron kompentenca dhe aftësi 

për ndërtimin dhe administrimin e databazës sic planifikohet në termat e referencës.  Prania e këtij 

niveli specializimi jep garanci për shërbimet e mirëmbajtjes dhe operimin e sigurtë me elementet 

përbërës të databazës. 
 

 Të paktën 1 (një) punonjës të çertifikuar për teknologjitë e ndërveprimit të  shërbimit të internetit 

(web - service): Është kërkuar ky punonjës pasi  referuar edhe Termave të Referencës, nëpërmjet 

këtij kriteri, punonjësi i certifikuar për teknologjitë e ndërveprimit të webshërbimeve përbën një 

rol të domosdoshëm, duke qenë se i referohet proceseve të ndërveprimit të cilat kanë një  peshë të 

rëndësishme në projektin që planifikohet të implementohet. Për të garantuar ekspertizën në 

zhvillimin e komunikimit të nevojshëm me platformën e ndërveprimit, ky lloj certifikimi garanton 

njohjen dhe përdorimin e teknologjive dhe cikleve të zhvillimit. Punonjësi i certifikuar për 

teknologjitë e ndërveprimit të webshërbimeve duhet të njohë në detaje strukturën e platformës dhe 

formatet/teknologjitë e ndërveprimit, në mënyrë që të mund të ofrojë dhe përmirësime të 

brendshme teknike përvec mirëmbajtjes së sistemit në tërësi dhe komponenteve të vecantë 

teknologjike. 

 

 Të paktën 2 (dy) specialist të çertifikuar për sigurinë në rrjete kompjuterike:  Nivelet e Sigurisë 

dhe vlefshmerisë në rrjet përcaktohen nga nevojat e Autoritetit Kontraktor për garantimin që 

Sistemi të jetë i qendërzuar, i lidhur e ndërveprues me sisteme te tjera. Siguria dhe toleranca ndaj 

defekteve janë të një rëndësie të veçantë për Autoritetin Kontraktor, për këtë arsye kriteri i 

vendosur është në përpjesëtim me objektin e kontratës dhe kërkesat teknike. 

 Të paktën 1 (një) punonjës të çertifikuar për sistemet e sigurisë së informacionit: Është kërkuar 

ky punonjës pasi  referuar edhe Termave të Referencës, nëpërmjet këtij kriteri, Autoriteti 

Kontraktor kërkon të vërtetojë që punonjësi me çertifikimin për sistemet e menaxhimit të sigurisë 

së informacionit pjesë e stafit teknik të operatorit ekonomik, ka aftësi të planifikojë, të udhëheqë, 

të raportojë dhe të auditojë menaxhimin e sigurisë së informacionit në funksion të sistemit 

informatik që do të mirëmbahet, si dhe të garantojë që sistemi është konform standardeve të 

menaxhimit të sigurisë së informacionit, në të gjithë hallkat funksionale të tij dhe si i tillë mund të 

menaxhojë në mënyrë të sigurt informacionin. Objekti i prokurimit të kësaj procedure ka të bëjë 

me një sistem menaxhimi që përfshin role, procese dhe sisteme të teknologjisë së informacionit. 

Prania e tij jep garanci edhe për sigurinë e informacionit dhe rrjedhës së tij gjatë shërbimeve të 

mirëmbajtjes. 

 

 Të paktën 1 (një) punonjës të çertifikuar për proçeset mbështetës (backup) të të dhënave: Është 

kërkuar ky punonjës pasi  referuar edhe Termave të Referencës, nëpërmjet këtij kriteri, punonjësi 

i çertifikuar për proçeset backup të të dhënave, është i nevojshëm për zbatimin korrekt të  kontratës, 

pasi duhet të zbatohen të gjitha standartet teknike për ofrimin e shërbimit të backup si dhe të 

menaxhohen të gjitha problemet që mund të ndodhin gjatë ketij procesi.  

 

 Të paktën 1 (një) punonjës të çertifikuar për automatizimin e programeve: Është kërkuar ky 

punonjës pasi  referuar edhe Termave të Referencës, nëpërmjet këtij kriteri, punonjësi i çertifikuar 

për automatizimin e programeve, ka përgjegjësi për automatizimin e programeve software sipas 

tipologjisë së shërbimeve të Autoritetit Kontraktor dhe kërkesave funksionale në dokumentin e 

termave të referencës, su specifikohet si një nga qëllimet primare të projektit automatizimin e 

proceseve të punës së Autoritetit Kontraktor. 

 

2.3.5 Operatori ekonomik duhet të  paraqesë një propozim teknik të detajuar konform 

specifikimeve teknike. 

Argumentimi: 

 

Kërkesa për propozimin teknik është vendosur në përputhje me nenin 41 të VKM Nr. 285, datë 

19.05.2021 “Për miratimin e rregullave të prokurimit publik”, i ndryshuar dhe nenin 77, të Ligjit 

nr.162/2020 “Për prokurimin publik”. 

 

Ky kriter është kërkuar për shkak të rëndësisë dhe impaktit të gjerë publik që mbart projekti. Për 

kë arsye është e nevojshme per Autoritetin Kontraktor të garantohet paraprakisht se propozimi 

teknik i konceptuar nga Operatori Ekonomik është në përputhje dhe përmbush kërkesat teknike 

dhe funksionale të projektit, siç kërkohet në Termat e Referencës, përmes paraqitjes së një 

propozimi teknik në përputhje me kërkesat e Autoritetit Kontraktor. 

 

Shënim: Në respekt të nenit 36, të Ligjit Nr. 162, datë 23.12.2020 “Për prokurimin publik”, 

në të gjithë rastet në kur dokumentet e tenderit përmendet “markë” përfshihet termi “ose 

ekuivalenti i tij/saj”. 

Të gjitha dokumentet duhet të jenë origjinale ose kopje të noterizuara. Rastet e 

mosparaqitjes së një dokumenti, ose dokumente false dhe të pasakta, konsiderohen kushte 

për skualifikim. 

Në rast të ofertave nga ofertues të huaj, dokumentet e ofertës duhet të jenë ekuivalente me 

dokumentet e kërkuara sipas parashikimeve ligjore të fushës për njehsimin e dokumenteve. 

 

II. Argumentimi i specifikimeve teknike: 

 

Specifikimet teknike janë hartuar duke marrë në konsideratë nevojat e Autoritetit Kontraktor, sipas 

parashikimeve të nenit 36 të Ligjit Nr. 162, date 23.12.2020 “Për prokurimin publik”. 

Duke qënëse KESH sh.a,  është  një kompani me profil të rëndësishëm në Republikën e Shqipërisë, 

menaxhimi i aseteve shkresore të shoqërisë kryhet nëpërmjet dixhitalizimit. Krijimi i Sistemit të 

Arkivës Elektronike, do të shërbejë për rregjistrimin, protokollimin, ruajtjen, administrimin dhe 

aksesimin e të gjithë dokumentave sipas proceseve të këtij institucioni. Për këtë arsye është e 

nevojshme ngritja e një sistemi të ri të menaxhimit të protokollit dhe shkresave dhe dixhitalizimit 

të arkivave,  

 

Njësia e Prokurimit 

 

 


